Prop

Pagsusuri sa Mga Doktor Para sa Droga at Alkohol. Mga Hahbla sa Kapabayaang Medikal. Inisyatibong Batas.

% Pangangatwirang Panig sa Proposisyon 46 %

ANG PROPOSISYON 46 AY MAGLILIGTAS NG MGA BUHAY.

Ang napipigilang mga pagkakamaling medikal ay pumapatay ng hanggang
440,000 tao bawat taon, ginagawa ang kapabayaang medikal na ikatlong
nangungunang sanhi ng pagkamatay sa bansang ito na nasa likod lamang ng sakit sa
puso at kanser.

Si Bob Pack ay nag-iisponsor sa Proposisyon 46 dahil pinatay ng isang
nakadrogang drayber ang mga anak ni Bob pagkatapos na walang-ingat na resetahan
siya ng mga narkotiko ng maraming doktor. Gusto ni Bob na pigilan ang naturang
trahedya na mangyari sa ibang mga pamilya. Ang Proposisyon 46 ay magliligtas ng
mga buhay sa tatlong paraan:

1. ANG PROPOSISYON 46 AY HAHADLANG SA KAPABAYAAN SA
PAMAMAGITAN NG PAGPAPANAGOT SA MGA DOKTOR PARA SA MGA
PAGKAKAMALING MEDIKAL.

e Pinananagot nito ang mga doktor kapag gumagawa sila ng kapabayaan,
kabilang ang panahong pinahina ng mga droga o alkohol, sa pamamagitan
ng pag-aakma para sa implasyon ng kasalukuyang hangganan na $250,000
sa mga bayad-pinsala sa kirot at pagdurusa para sa mga biktima ng
kapabayaang medikal na tulad ni Troy at Alana Pack.

 Ang Lehislatura ay nagtatag ng hangganan noong 1975 at hindi pa ito
naiakma para sa implasyon. Habang ang gastos sa lahat ng ibang mga bagay
ay tumaas nang malaki mula noon, ang halaga ng isang buhay ay hindi pa
tumaas ng kahit isang sentimo sa 39 taon.

 Ang Proposisyon 46 ay nagpapanatili ng kasalukuyang limitasyon sa mga
bayad ng mga abugado sa mga kaso ng kapabayaang medikal.

2. ANG PROPOSISYON 46 AY MAGLILIGTAS NG MGA BUHAY SA
PAMAMAGITAN NG PAG-UUSIG SA MGA PAG-ABUSO NG INIRERESETANG
GAMOT.

* Ang isang imbestigasyon ng LA Times kamakailan ay nagpakita na ang mga
gamot na inireseta ng mga doktor ay naging dahilan o nakatulong sa halos
kalahati ng mga aksidenteng pagkamatay sa sobrang dosis ng inireresetang
gamot sa apat na county ng Timog California.

* Ang Proposisyon 46 ay nag-aatas sa mga doktor na sumangguni sa
kasalukuyang pambuong-estadong tipunan ng datos bago magreseta ng
nakakagumon na pantanggal ng kirot at ibang mga narkotiko sa isang
unang pagkakataon na pasyente.

3. ANG PROPOSISYON 46 AY MAGLILIGTAS NG MGA BUHAY SA
PAMAMAGITAN NG PAGPOPROTEKTA SA MGA PASYENTE LABAN SA
MGA PINAHINANG DOKTOR.

* Ang Lupong Medikal ng California ay nag-ulat na ang mga eksperto ay
tumantiya na halos isa sa limang propesyonal sa kalusugan ay nakakaranas
ng pag-abuso ng substansiya sa kanilang mga buhay.

* Ang mga dokror na nasa ilalim ng impluwensiya ng mga droga at alkohol

ay nakakagawa ng mga pagkakamaling medikal, pero karamihan ng
pag-abuso ng substansiya ay hindi natutuklasan dahil ang mga doktor ay
hindi sinusuri.

ANG PROPOSISYON 46 AY NAG-AATAS NG:

e Sapalarang pagsusuri para sa droga at alkohol ng mga doktor na gagamit ng
kaparehong subok na pederal na programa sa pagsusuri na gumagana sa
mga piloto.

e Pagsuspinde ng isang doktor na nasuring positibo at aksiyong pandisiplina
kung ang doktor ay pinahina sa tungkulin.

ANG MGA KATOTOHANAN:

* Milyun-milyon ng mga Taga-California ang sinusuri sa droga sa trabaho pero
ang California ay hindi nag-aatas na suriin ang mga doktor.

* Ang pagsusuri para sa droga ay iniaatas para sa mga piloto, drayber ng bus,
at ibang mga manggagawang pangkaligtasan—pero hindi mga doktor.

* Ang pagsusuri para sa droga ay nakakapagligtas ng mga buhay. Iyon ang
dahilan kung bakit ang pagsusuri para sa droga ng mga doktor ay
sinusuportahan ng nangungunang mga eksperto sa kaligtasang medikal,
mga tagapagtaguyod ng mamimili, ng Pangkalahatang Inspektor ng pederal
na ahensiyang responsable sa pangangasiwa ng pangangalagang
pangkalusugan, at ng mga doktor mismo na nag-abuso sa mga droga.

* SiDr. Stephen Loyd, isang internista na ginagamit ang propesyon sa
medisina habang gumagawa ng pag-abuso sa droga at ngayon ay
gumagaling na, ay nagsabi: "Ako ay nagtrabaho na pinahina araw-araw; sa
pagbabalik sa nakaraan, labis akong natatakot, sa maaaring nagawa ko.
Hindi kailanman nalaman ng aking mga pasyente at mga kasamahan na
ako ay gumagamit.”

Sumama kay Bob Pack, mga grupo ng mamimili, mga propesyonal sa
pangangalagang pangkalusugan at mga biktima ng kapabayaang medikal sa
pagboto ng OO sa Proposisyon 46 (www.yeson46.0rg) upang mapabuti natin ang
kaligtasan ng publiko, pananagutin ang mga doktor, at magligtas ng mga buhay
sa pagtiyak na walang doktor na nasa ilalim ng impluwensiya na gagamot sa
kanila o sa mahal sa buhay.

Bob Pack, Ama ng mga biktima ng napipigilang pagkakamaling medikal, sina Troy at
Alana Pack

Carmen Balber, Tagapagpaganap na Direktor

Bantay ng Mamimili

Henry L. "Hank" Lacayo, Presidente sa Estado

Kongreso ng mga Nakatatanda sa California

% Sagot sa Pangangatwirang Panig sa Proposisyon 46 %

Ang Prop. 46 ay nasa harap ninyo para sa isang dahilan—upang gawing mas
madali para sa mga abugado ng paglilitis na ihabla ang mga doktor at kumita mula sa
mga hablang ito. Ito'y madaling maintindihan. Kapag itinaas ninyo ang hangganan,
awtomatikong itinataas ninyo ang mga kita ng abugado ng paglilitis.

Ang mga isponsor ng 46 ay nagsasabi na ito ay tungkol sa pagsusuri para sa droga
ng mga doktor . . . pero ang mga abugadong sumulat at nagpondo sa panukalang
ito ay HINDI KATLANMAN pumunta sa Lehislatura ng Estado upang imungkahi
ang pagsusuri para sa droga ng mga doktor.

Sila, gayunman, ay nag-isponsor ng 3 magkakaibang mungkahi upang itulak ang
Lehislatura ng Estado na itaas ng hangganan sa mga habla at gawing mas madali
na ihabla ang ating mga doktor ng pamilya. Sa lahat ng 3 pagkakataon tinanggihan
sila ng Lehislatura. At hindi mas kulang sa 10 beses, hiningi ng mga abugado ng
paglilitis sa hukuman na pawalang-bisa ang hangganan. Bawat pagkakataon, ang
mga hukuman, kabilang ang Korte Suprema ng California, ay nagpasiya na ang
hangganan ay tumutupad sa layunin nito sa pamamagitan ng pangangalaga ng
inyong daan sa abot-kayang pangangalagang pangkalusugan.

Ang mga abugado ay nagbayad upang ilagay ito sa balota, gumawa ng matapang
na pahayag na ito ay "magliligtas ng mga buhay." Binanggit nila ang mga estadistika
upang ipagtanggol itong retorikang pampulitika. Gaano man natin ninanais na ang

isang inisyatibong balota ay tunay na makakapagligtas ng mga buhay, ang isang ito
ay hindi.

! Pero ang mga doktor at nars ay TALAGANG nagliligtas ng buhay. Nanunumpa
sila na pangangalagaan ang kanilang mga pasyente. Naniniwala sila na ang 46
ay pipilit sa maraming doktor, espesyalista at propesyonal sa pangangalagang
pangkalusugan sa California na itigil ang paggamit nila ng kanilang propesyon.
Paano iyon pakikinabangan ng sinuman?

Mangyaring pumunta sa www.NoOn46.com upang makita kung bakit higit
sa 500 magkakaibang nakabase sa komunidad na mga grupo sa buong estado,
nagmamalasakit sa daan sa pangangalagang pangkalusugan para sa lahat, ay
nagsasabing BUMOTO NG HINDI sa 46.

Tricia Hunter, RN, Tagapagpaganap na Direktor

Kapisanan ng mga Amerikanong Nars, California

Tom Scott

Mga Mamamayan ng California Laban sa Pag-abuso sa Habla
Betty Jo Toccoli, Presidente

Kapisanan ng Maliit na Negosyo sa California

Ang mga pangangatwirang nakalimbag sa pahinang ito ay mga opinyon ng mga awtor at ang katumpakan ay hindi

siniyasat ng anumang opisyal na ahensiya.

% Pangangatwirang Laban sa Proposisyon 46 %

Ang mga espesyal na interes sa California ay may kasaysayan ng paggawang
kuwalipikado ang mga proposisyon sa balota na anyong tungkol sa isang bagay pero
sa katotohanan ay tungkol sa iba. Narito ang isa pa.

Ang Proposisyon 46 ay gumagamit ng pagsusuri para sa alkohol at droga ng mga
doktor upang itago ang tunay na hangarin—upang taasan ang limitasyon sa mga
gawad sa habla sa maling gawaing medikal.

Ang panukalang ito ay gumagawa ng tatlong bagay:

* Ginagawang apat na ulit ang limitasyon sa mga gawad sa maling gawaing
medikal sa California, na gagastusan ng mga nagbabayad ng buwis ng
milyun-milyong dolyar bawat taon, at magiging dahilan upang ang
maraming doktor at ibang mga propesyonal sa pangangalagang medikal ay
tumigil sa panggagamot o lumipat sa mga lugar na mas mababa ang mga
hulog sa seguro sa maling gawaing medikal.

* Nagbabanta sa inyong pagkapribado sa pamamagitan ng pag-aatas ng
malaking pagpapalawak ng paggamit ng isang personal na tipunan ng datos
ng inireresetang gamot.

* Nag-aatas ng pagsusuri para sa alkohol at droga ng mga doktor, na
idinagdag lamang sa inisyatibong ito upang hindi mapagtuunan ng pansin
ang pangunahing layunin.

Bumoto ng Hindi sa Prop. 46

Ang panukalang ito ay nasa balota hindi dahil may nag-iisip na kailangan nating
suriin para sa droga ang mga doktor. Ang Prop. 46 ay isinulat at binayaran nang
eksklusibo ng mga abugado ng paglilitis na makikinabang sa pagpasa nito. Kung
sila ang masusunod, ang mga habla sa maling gawaing medikal at ang mga gawad sa
abugado ng paglilitis ay mabilis na tataas. At tayo ang magbabayad ng mga gastos.

Pagtataas ng Limitasyon sa mga Gawad sa Maling Gawaing Medikal

Gusto ng mga abugado na gawing apat na ulit ang limitasyon sa mga gawad na
ipinahihintulot ng estado para sa mga hablang maling gawaing medikal. Narito ang
mga bunga:

*  Timaas na mga Gastos sa Seguro sa Kalusugan: Kung ang mga gawad sa
maling gawaing medikal ay tumaas, ang mga kompanya ng seguro sa
kalusugan ay magtataas ng kanilang mga presyo upang saklawin ang tumaas
na mga gastos nila. Kapag ang mga kompanya ng seguro sa pangangalagang
pangkalusugan ay nagtaas ng kanilang mga presyo, lahat tayo ay
magbabayad ng mas malaki sa mga hulog sa pangangalagang
pangkalusugan.

*  Tumaas na mga Buwis at Bayad: Ang mga ospital ng estado at county ay
nagbabayad ng kanilang sariling mga hulog sa seguro sa maling gawaing
medikal. Kapag ang mga kompanya ng seguro sa kalusugan ay nagtaas ng
kanilang mga presyo, ang estado at county ay kailangang humanap ng

paraan upang masaklaw ang mga bagong gastos. Babawasan nila ang mga
serbisyo o tataasan ang mga buwis at bayad. Sa katotohanan, tinatantiya ng
independiyenteng Pambatasang Manunuri na ang tumaas na pang-estado
at lokal na mga gastos ay nasa "daan-daang milyong dolyar . . ."
Magbabayad pa rin tayo sa alinmang paraan.

*  Nabawasan ang Daan sa Pangangalagang Pangkalusugan: Kung taasan ng
California ang kanilang hangganan, maraming doktor at ibang mga
propesyonal na pangangalagang pangkalusugan ang lilipat sa mga estado na
mas mababa ng mga presyo sa seguro sa maling gawaing medikal. Ang ilan
ay iiwan ang kanilang propesyon. Ito ay maaaring maging dahilan upang
mawala ang inyong doktor. Na siyang dahilan kung bakit ang Kapisanan
ng mga Rural na Klinika ng Kalusugan ng California ay sumasalungat sa
Prop. 46.

Tipunan ng Datos ng Inireresetang Gamot

Ang Prop. 46 ay nag-uutos na ang mga doktor ay sumangguni sa online na

tipunan ng datos tungkol sa kasaysayan sa personal na inireresetang gamot ng mga
Taga-California. Itong tipunan ng datos ay kinokontrol ng pamahalaan ng estado sa
isang panahon na napakadali para sa pamahalaan na labagin ang ating pagkapribado.

Ang mga website ng pamahalaan, kabilang ang DMV at ang Pentagon, ay may

kasaysayan ng walang pahintulot na paggamit ng kanilang programa. Bumoto ng
Hindi upang pigilan ang pagdepende sa isa pang kompyuter na tipunan ng datos na
walang makakatiyak na magiging ligtas.

Sa Buod

Ang mga kahihinatnan ng Prop. 46 ay mas mabigat kaysa anumang mga

benepisyo: mas mataas na mga gastos sa pangangalagang pangkalusugan, mas mataas
na mga buwis, nawalang daan sa mga doktor, nawalang pagkapribado, at panganib
na ang ating personal na kasaysayan sa inireresetang gamot ay makokompromiso at
makikita ng kahit sino.

Mangyaring bumoto ng hindi.

Donna Emanuele, RN, Presidente

Kapisanan ng mga Nars na Nanggagamot sa California

Ann-Louise Kuhns, Presidente

Kapisanan sa Ospital ng mga Bata sa California

Stuart Cohen, MD, Tagapangulo

Amerikanong Akademiya ng Panggagamot sa mga Bata, California

% Sagot sa Pangangatwirang Laban sa Proposisyon 46 %

Bilang mga inang nawalan ng mga anak dahil sa kapabayaang medikal, gusto
naming pigilang mangyari sa iba ang aming mga trahedya, pero ang mga kompanya
ng seguro ay gumagasta ng milyun-milyon laban sa mga reporma ng Proposisyon 46.

Mangyaring isaalang-alang ang mga katotohanan:

Ang pag-aatas ng sapalarang pagsusuri para sa droga at alkohol ng mga doktor ay
tutugon sa isang seryosong problema na iniulat ng USA Today: 103,000 medikal na
propesyonal sa U.S. ay gumagawa ng pag-abuso taun-taon sa labag sa batas na mga
droga.

Iyon ang dahilan kung bakit ang Tagapagtatag ng Mga Ina Laban sa
Pagmamaneho Nang Lasing na si Candace Lightner ay sumusuporta sa Proposisyon
46.

Ang Pangkalahatang Inspektor ng Kagawaran ng mga Serbisyong Pangkalusugan
at Pantao ng U.S. ay nanawagan para sa pagsusuri ng mga doktor.

Ang mga piloto, mangggawa sa ospital, at milyun-milyong Taga-California ay
sinusuri, pero ang California ay hindi nag-aatas na suriin ang mga dokor.

Ang pag-aatas sa mga doktor na sumangguni sa tipunan ng datos sa droga ng
California bago magreseta ng narkotiko sa mga bagong pasyente ay:

Magpoprotekia sa pagkapribado: Ang kasalukuyang tipunan ng datos ng
Kagawaran ng Hustisya ay ligtas. Iyon ang dahilan kung bakit ang Bantay ng
Mamimili ay sumusuporta sa 46.

Magtitipid ng pera: Ang dating direktor ng pangangasiwa ng seguro ng Kagawaran
ng mga Serbisyong Pangkalusugan at Pantao ng U.S. ay tumantiya na ito ay
makakapagtipid para sa California ng daan-daang milyon taun-taon.

Ang pag-aakma sa $250,000 na hangganan sa kabayaran para sa pagdurusa
ng tao sa mga kaso ng kapabayaang medikal para sa 39 na taon ng implasyon ay
makatarungang magpapahalaga sa mga buhay at papanagutin ang mga dokor.

Sina Barbara Boxer, Nancy Pelosi at Erin Brockovich ay sumusuporta sa 46 dahil
ang hangganan ay di-angkop na nakakapinsala sa mga babae at bata.

Ang Proposisyon 46 ay hindi maglilimita sa pangangalagang pangkalusugan: ang
mga estadistika ay nagpapakita na ang mga tao sa karamihan ng mga estado na
walang mga hangganan ay mayroong mas mahusay na daan sa mga doktor kaysa
mga Taga-California.

Ang Komisyonado ng Seguro ng California ay pumipigil sa pagtaas ng mga gastos sa
seguro sa pamamagitan ng pagkontrol sa mga presyo.

Hanggang 440,000 tao ang namamatay taun-taon mula sa napipigilang mga
pagkakamaling medikal. Tilungan kami na magligtas ng mga buhay—BUMOTO
NG OO0.

Sarah Hitchcock-Glover, R.N., Ina ng biktima ng mapipigilang pagkakamaling medikal,
Adam Glover

Alejandra Gonzalez, Ina ng biktima ng mapipigilang pagkakamaling medikal, Mia
Chavez

Jennifer Westhoff, Ina ng biktima ng mapipigilang pagkakamaling medikal, Morgan
Westhoff

ng anumang opisyal na abensiya.





